
ئەو ساتانەی ناسڕێنەوە

)هەنسكی نیوەشەو(

لــەم ئاســتی دواهەمیــن هەنگاونانانــەی دواییــن 
دەمــەوێ  نامەیەمــدا،  رۆژانــە  ئــەم  لاپەڕەكانــی 
كــە  بدەمــەوە  رۆژانــە  لــەو  ئاوڕێــك  بەخێرایــی 
رامبــواردووە، بــە تــرش و شــیرینیانەوە، بــە تفت و 

تاڵاو ناخۆشییەكانیانەوەی.
ئــەم دواییــن ئاوڕە، لەو ئاوڕدانانەوانەیە كە هەتا 
بكــرێ گردكردنــەوەی گشــت دڕك 
و پەیكوڵێتــی تووڕەبــوون و 
ناڕەزایــی و بێزاری بێ. 
هــەر هەموو ئــازارەكان 
لەژێــر دەســتیەوە و لــە 
لەشــكری ئەو گشــت 
بێشــومارانەی  هێــزە 
زادەی دەردو ژەهــری 
ســتی  ر پە ز گە ە ر
ن  مــا كە ە ر بە و ر ە د
بەربادبوونــی  و 
بــە  خەڵكەكــەش 
و  بێگانەپەرســتی 
خۆكــوژی، بە كورتی 
ئێمــە  كرمانجــی  و 
ســەراپای مێژووەكەمــان 
جەهالەتــی  كۆششــی 
و  ناوخۆمــان 
ســتیی  ر پە ز گە ە ر
گەلانی دەوروبەرو 

بێ مرۆیی )زل....( هێزەكانێتی.
ئاواتــم بــوو ئەو رۆژە ببینم ئەو گشــت تەوقانە لە 
گەردنمــان داماڵــڕێ و ئــازاد بیــن، پێشــم گوناحە 
بڵێــم نایبینــن، ئەمــە گرفتەكەیــەو ئەمــە قووڵایی 
ئــازارو نائومێدییەكەیــە. بــەش بە حاڵــی خۆم وەك 
ئــەو هونەرمەندەی بەرزتریــن و فراوانترین مەودای 
خەونــی جوانم هەبوو، جگە لەوەی هەر لە رۆژانی 
كۆتایــی بــەم رۆژانــە نامەنووســینە بهێنــم و بڵێــم 
وادەی دەســت لــێ بــەردان و ماڵئاواییكردنە. نابێ 
چاكــەی دەزگای )گــوڵان( و مامۆســتا )فەرهاد 
محەمەد(ی سەرنووسەر و رۆشنبیری مەزن و كاكە 
)خەلیــل بلەیــی(ی رۆژنامەنووســی ژیر و زرنگ 
لەبیر بكەم، جگە لەو یارانە لە پێشیانەوە مامۆستا 
)ســلێمان یاســین( و كاكــە )شــاخەوان جەعفــەر( 
و برامــان )لوقمــان رەشــیدی( كــە بەشــدارییان لەم 
پڕۆژەیەدا كرد، ئەگەر ئەوانە نەبوونایە ئەو هەموو 

سەربوردە و یادەوەرییانەشم دەبردە ژێر گڵ.
هیوادارم راستگۆ بووبم، چونكە مێژوونووسینەوەی 
راستەقینە نووسینەوەی بیرەوەرییە، بیرەوەی منیش 
رۆژانی جۆش و خرۆشــی شــانۆیە كە هەرگیز لە 
كێشــەی ســەرەكیی گەلەكەم دابڕو بێبەری نەبووم، 

هەمیشە دروشمو بووە: )شانۆ ژیانە(. 
بۆ دواجاریش، دەڵێمەوە: دوژمنی رەگەزپەرســتان 
جەهالەتــە  لــەو  جۆرێكــە  رەگەزپەرســتیش،  بــن، 
ترسناكەی زادەی زیادەڕۆییە، بۆیە لە هەر ئەندازە 
بەدەربوونێــك ترازانــە لــە ئاســتی خــۆی، ئەگــەر 

ئەحمەد سالار
تایبەت بە گوڵان دەینووسێت

ئایینیــش بێــت، ئێمەی كورد ئەوانەشــمان بەگشــت 
جۆرەكانیەوە بینی...

لــەم وڵاتەی ئێمەدا شــیرازە تێكچوونێ تێكچوو، 
تەنانەت بایەخە پیرۆزو بەهاجوانەكانی نەپاراستووە، 
بــە شــۆڕش و حزبایەتیشــەوە، هەر هەمــوو بوونەتە 
كەرەســەی وێرانكردنەكە كە گەلێك راراو لێكترازاو 
و پارچــە پارچەین، دەبێ چاوەڕێی چ ئایندەیەكی 
رۆشنی لێبكەیت، فەرموویان: »دوو ساڵ یەكڕیزیم 

بدەرێ بە دوو مانگ سەربەخۆییت دەدەمێ«.
رۆژانــی كە بــە ئاگرو ئاســن مامەڵەمان لەگەڵ 
دەكــرا، چەنــدە دژوار بوایە هێندە بیری نەتەوایەتی 
و خۆڕاگریمــان بەهێزتر دەبــوو، خەونە جوانەكانمان 
زیندەبەچــاڵ كــران. لەگــەڵ ئەوانەشــدا ئاواتــم و 
بڕوام بە ســبەینێی گەشــاوەتر هەبووە. ئەوە با ئاه و 
حەسرەت لەولاوە بووەستێ. ئەوەی گوشادم دەكات، 
ئەوەیــە كە هەرگیز لە ئاســتی ژیاندا دەســتەكۆڵەو 
دۆشــداماو نەبــووم، لەســەرجەم بوارەكانی ئەدەب و 
هونــەردا كارم كــردووە و ســەدان قوتابیی زرنگم لە 
بواری شانۆدا پێگەیاندووە و هەرچی خۆشەویستیی 
گــەل هەیــە پێشكەشــم كــراوە و دەیــان میدالیــای 
شــانازیم بــە بەڕۆكەو كــراوە و باڵاتریــن پلەیان پێ 
ســپاردووم، لەســەر ئاســتی كوردســتان و عێــراق و 
دەرەوەش، پــاش ئــەوەی بــاری تەندروســتی تەنگی 
پێهەڵچنیــم و ناچــاری كــردم، بڵێم: بمبەخشــن ئەو 
وزە و گوڕەی جارانم نەماوە، نە دەست و پەنجەكانم 
جوان قەڵەمگیر دەبن و نە چاوانم ئەو رۆشــنییەی 

هەیە بە جوانی ببینم، بۆیە دەبێ ترۆپكی ئەفراندن 
و لەو گوڕەو گەرمیی هەڵكشــاندا بووم، نەخۆشی 
هەمیشــەیی بەرۆكی گرتم و بــواری ململانێكەی 

دژوار و سەختتر كردم.
دەبــێ بــە دەنگێكــی بــەرز بڵێــم: هــەرە چەندە لە 
رۆژانــی رژێمــدا خــۆم و بەرهەمەكانــم رووبەڕووی 
چەشــنەها لێپرســینەوە، پرسیار لەسەر دانان دەبووم، 
ئەوە بۆ خوا دەڵێم و هەرگیز لە هیچ دەسەڵاتێكی زل 
و زەبەلاح نەسڵەمیومەتەوە و ئەوە بەرهەمەكانی ئەو 
رۆژگارانەم گەواهی زیندوو راستگۆن و لەلایەكی 
دیكەوە هێندەم لەســەر نووســراوە و هەڕەشەم لێكراوە 
دۆسییەكەم كە لە پاشماوەی دەزگا پڵۆسێنەرەكانی 
رژێمــەوە دەســت خەڵكــی كەوتوون، كەمتــر نییە لە 
دۆســییەی هیچ ســەركردەیەكی كورد، لەگەڵ ئەو 
گشــت شــتانەدا دەڵێم هێنــدە بە دەســت بنەماكانی 
بوارەكانــی هونــەر و ئەدەبــەوە ئەوانــە خۆیــان بــە 
پاشــكۆی لایەنانــی چــەك بەشــانی ئــەو رۆژانەوە 
شــەتەك دابــوو، گەلێــك ئــازار و خەمــم چێشــتووە، 
لــە ئازاردانــی دەســەڵات، بەهەمــوو  زۆر زیاتــرن 
شێوەیەك قەستی سەروگیانمیانی بوو. هەمیشە لە 
كەمیندا بوون بۆم، بە هەموو توانایانەوە دەیانویست 
دەســتبەرداری هونەرەكەم ببــم، بەڵام رۆژ لە دوای 
رۆژ عاشــقتر و پەیوەســتتر دەبــووم، بــە كوێرایــی 
چــاوی هــەر هەموویــان من هەر هەڵدەكشــام و ئەو 
نەیارانەش هەر چۆن بڵقی ســەر ئاو نەدەمان و ڕۆ 

دەچوون.

لەوەدایـــە  ســـینەماییە  دیـــدارە  ئـــەم  گرنگـــی 
کـــە دەمانەوێـــت لـــە رێگـــەی ھونـــەری ســـینەماوە 
رووبـــەڕووی فکـــری تیـــرۆر بینـــەوە، ئـــەو فکـــرەی 
لـــە ناوچەکـــەدا رەگێکـــی مێژوویـــی ھەیـــە و ھەر 
ـــت و  ـــان دەگرێ ـــە ژی ـــە فۆرمێـــک رێگـــە ل جـــارەی ب
شـــەڕی مـــرۆڤ و ئـــازادی و بـــەھا جوانـــەکان دەکات 
ـــەوە  ـــە ھەمـــوو جیاوازییەکانیان ـــگا ب ـــاکام کۆمەڵ و ئ

دووچـــاری ماڵوێرانـــی دەکات.
تیـــرۆر تەنیـــا بـــە ســـەنگەرەکان چارەســـەر ناکرێـــت، 
پێشـــمەرگە،  ڕۆڵـــی  و  پێشـــمەرگە  ھەرچەنـــدە 
تایبـــەت شـــەھیدە قارەمانـــەکان ڕێبەرایەتـــی ئـــەو 
شـــەڕە دەکـــەن، لـــێ ڕووبەڕووبوونـــەوەی فیکـــری، 
چارەســـەرە کلتوورییـــەکان ، لـــە نێویشـــیاندا ھونـــەری 
ســـینەما دەتوانـــێ ڕۆڵێکـــی گرنـــگ لـــەو شـــەڕەدا 
ـــت،  ـــەوەی کـــردار بێ ـــەر ل ـــرۆر ب ـــت، چونکـــە تی ببینێ

بـــەر لـــەوەی چـــەک بێـــت، فکـــرە.
حکومەتـــی  لاوانـــی  و  رۆشـــنبیری  وەزارەتـــی 
ـــەو ئەرکـــەی خـــۆی  ـــەردەوام ل ھەرێمـــی کوردســـتان ب
تێـــدەگات کـــە ئەرکی شـــەڕکردنی تیـــرۆرە لە ڕووی 
ـــن  ـــتەیە بەردەوامی ـــتن و ئاراس ـــەم تێگەیش فکـــرەوە، ب
ــش  ــدا، دواچالاکیـ ــی و بزاڤەکانـ ــە کار و چالاکـ لـ
کۆنفرانســـی) ڕۆشـــنبیری و توندوتیـــژی ( بـــوو، 
کـــە لـــە ٦ و ٧ ی مانگـــی ١٢ ی٢٠١٧ بـــوو، کـــە 
کۆنفرانســـێک بـــوو لـــە ئاســـتی کوردســـتان و تیایـــدا 
چەندیـــن توێژینـــەوەی زانســـتی پێشکەشـــکران و بـــە 

چەنـــد راســـپاردەیەکیش دومـــاھی ھات.

وەزارەتـــی رۆشـــنبیری و لاوان بـــۆ ســـێیەم 
کـــە  شـــوبات،  یەکـــی  یـــادی  لـــە  و  ســـاڵە 
یادێکـــە پـــڕ بـــە مانـــای ئـــەو تێگەیشـــتنە، 
ــینەما  ــداری سـ ــازکردنی دیـ ــە سـ پشـــتگیری لـ
دەکات لـــە دژی تیـــرۆردا، دیـــداری ئەمســـاڵ 
جیایـــە، فراوانتـــرە، نێودەوڵەتییـــە، ھەوڵمـــان داوە 
و کردوومانەتـــە نەریتـــی ســـاڵانە و پایتەختـــی 
ـــۆ  ـــن شـــارە ب ـــر ( لەبارتری کوردســـتانیش ) ھەولێ

ــدارە. ــەم دیـ ئـ
داوەت  زۆر  میوانێکـــی  دیـــدارەدا  لـــەو 
ئامادەکـــراوە  زۆریـــش  فیلمێکـــی  و  دەکرێـــن 
راســـتییە  ئـــەو  بانگـــی  ســـەرلەبەریان  کـــە 
ــڕای  ــە تێکـ ــان، بـ ــێ ھەموومـ ــە دەبـ ــەن کـ دەکـ
ــتین و  ــرۆر بوەسـ ــە دژی تیـ ــەوە لـ جیاوازییەکانـ
ـــان  ـــەری ســـینەماوە بانگـــی ژی ـــە رێگـــەی ھون ل
و ئـــازادی و بـــەھا جوانـــەکان بگەینیینـــە ھەمـــوو 

دونیـــا.
یەکـــی شـــوبات پێکـــەوە دەبیـــن ، پێکـــەوە 
ـــە  ـــەو ئەقڵ ـــوو ئ ـــە دژی ھەم ـــرۆر، ل ـــە دژی تی ل
ــتێنن. ــان بوەسـ ــە دەیانەوێـــت ژیـ تاریکانـــەی کـ
ـــەواوی تیمـــی  ـــۆ سەرپەرشـــتیار و ت ســـوپاس ب
ـــدان  ـــداربووان و ھونەرمەن ـــۆ بەش ـــوپاس ب کار، س

ـــت. ـــام دیدارێکـــی ســـەرکەوتوو دەبێ و دڵنی

د.سالار عوسمان* 

بۆ گوڵانی نووسیوە

هونەری سینەماش دەتوانێت 
رۆڵێكی كاریگەر لە شەڕی
 دژی تیرۆردا بگێرێت

بریكاری وەزارەتی رۆشنبیری و لاوانی حكومەتی 
هەرێمی كوردستان 

لە ساڵیادی یەکی شوباتی خوێناوی 

سێیەم خولی فیستیڤاڵی 
سینەما دژی تیرۆر

لە هەولێر ساز دەکرێت

بڕیارە لە سەرەتای مانگی شوبات داهاتوو و لە ساڵیادی 
كارەساتی یەكی شوباتی خوێناویدا، سێیەمین فێستیڤاڵی 
سینەمای دژی تیرۆر بە بەشداریكردنی سینەماكاران و 
كوردستان  سینەمای  بواری  هونەرییەكانی  كەسایەتییە 
و عێراقی و بیانی و وڵاتانی دەوروبەر لە هەولێر ساز 

بكرێت.
كە  سینەمایی،  فیلمی   46 ئەمساڵدا،  فێستیڤاڵی  لە 
تایبەتن بە بەرەنگاربوونەوەی تیرۆر، لە چەندین وڵاتی 
جیاوازی وەك عێڕاق، سوریا، ئێران، میسر، سعوودییە، 
بەڕیتانیاوە،  و  فەڕەنسا  عومان،  كەنەدا،  هیندستان، 

بەشداری دەكەن.
 لەم بارەیەوە ئە‌یاد جە‌بار بە‌ڕێوە‌بە‌ری هونە‌ری سینەما 
سەرەكی  بیرۆكەی  راگەیاند  گوڵانی  بە  تیرۆر  دژی 
سازكردنی ئەم دیدارە سینەماییە لەوەوە سەری گرتووە 
پەیامێك  سینەماكاران  بەتایبەتی  هونەرمەندان  كە 
و  سینەما  كە  بكەن  جیهان  گشتی  رای  ئاراستەی 
سینەماكاران پاڵپشتی و پشتیوانی هەموو هەوڵێك دەكەن 
سینەمامان  بۆیەش  تیرۆر،  دژی  بێت  كوێیەك  هەر  لە 
لە نێو ژانرەكانی تری هونەر هەڵبژارد، چونكە سینەما 
دەتوانێت گوزارشت لە كێشە مرۆییەكان بكات و هەڵگری 
پەیامێكی روون و ئاشكرایە لەم بارەیەوە، دیارە كوردستان 

بە گشتی قوربانییەكی زۆری داوە و هەمیشە قوربانی 
تیرۆر بووە.

بۆ  شوبات  یەكی  رۆژی  هەڵبژاردنی  بە  سەبارەت 
یەكی  رۆژی  لە  ئاشكرایە  وتی:  دیدارە  ئەم  سازدانی 
جەژنی  رۆژی  یەكەم  لەگەڵ  بوو  هاوكات  كە  شوبات 
قوربانی پیرۆز یەكێك لە دڕندەترین هێرشی تیرۆریستی 
دژی میللەتی كورد لە شاری هەولێر و لە بارەگای لقی 
دووی پارتی دیموكراتی كوردستان و یەكێتی نیشتیمانی 
كە  قوربانی  بوونە  كەس   100 لە  زیاتر  و  كوردستان 
ژمارەیەكیان سەركردە و بەرپرسی حزبی و حكومی بوون 
تەنانەت كەسانی بیانیش كە بۆ پیرۆزبایی جەژنی قوربان 
تیرۆر، هەڵبژاردنی  بوونە قوربانی  لەو رۆژەدا  هاتبوون 
ئەم رۆژەی بۆ ئەوە دەگەڕێتەوە كە رۆژی یەكی شوبات 

رەمزی نیشتمانی و رووبەڕووبوونەوەی تیرۆرە.
 فیلمە‌كانی 11 وڵات بەشدارن

لە‌  جگە‌  هاتوون  وڵاتە‌وە‌   11 لە‌  ئە‌مساڵ  فیلمە‌كانی 
كوردستان . وە‌ك دیاریشە‌ فیلمە‌كان پتر لە‌و وڵاتانە‌ن كە 
تیرۆر بە‌رۆكی گرتوون و قوربانیی دە‌ستی چەپە‌ڵی ئە‌و 
دیاردە نالەبارە‌ جیهانییە‌ن. لە‌وانە‌ عێراق، سووریا، میسر 
ئە‌مساڵ‌  یە‌كە‌مجاریش  بو  هیند.  و  فەرە‌نسا  و‌  سعودی 
7 دادوە‌ری نێودە‌وڵە‌تی، دادوە‌رغی فیلمە‌كانی فیستیڤال 

دە‌كە‌ن، دادوە‌رە‌كانیش لە‌ كە‌نە‌دا و یۆنان و میسر و شانشینی 
مەغریب و عێراق و كوردستانن‌. لە‌ نێو فیستیڤاڵەكەشدا 
هزری  بە‌رە‌نگاربوونە‌وەی  لە‌  )سینە‌ما  ناوی  بو  پانیلێك 
دەكرێـت،  ساز  دە‌بێت(  سە‌ركەوتوو  تیرۆر  و  توندڕۆیی 
بە‌شداری  سینە‌ما  رە‌خنە‌گری  و  نووسە‌ر  كۆمەڵێك  كە‌ 
و  رۆژ  لە‌  فیستیڤاڵە‌ش  ئە‌و  تایبە‌تمە‌ندیی  دە‌كە‌ن.  تێدا 
كات و شوێنی سازكردنیە‌تی كە‌ رۆژی یە‌كی شوباتە‌و 
لەو رۆژەدا لەهەولێر كۆمەڵێك كەسایەتی نیشتمانپەروەر 
قورباندا  جەژنی  رۆژی  یەكەم  لە  سڤیل  هاووڵاتی  و 
بوونە قوربانی دەستی رەشی تیرۆر، بۆیە ئەم فیستیڤاڵە‌ 
و  جیهانی  یە‌كدە‌نگییە‌كی  بە‌  رۆژە‌دا  لە‌و  هە‌وڵدە‌دات 
كە‌  سینە‌ماوە‌  بە‌رزی  هونە‌ری  رێگە‌ی  لە‌  نێودە‌وڵە‌تی 
و  توندڕە‌وەی  هزرە‌  ئە‌و  بە‌رە‌نگاری  جیهانییە‌  زمانێكی 
و  مرۆڤە‌كان  بە‌سە‌ر  كارە‌سات  كە‌  ببێتە‌وە‌  تیرۆریستییە‌ 

خە‌ونی ئازادی مرۆڤ دەهێنێت.
 خەڵاتەكە تایبەت بە فیستیڤاڵ دروست كراوە

لە‌ فیستیڤاڵی ئە‌مساڵیشدا 12 بە‌ڕێوە‌بە‌ر و سە‌رۆك 

ناوە‌وە‌ی  و  كوردستان  لە‌  سینە‌ما  فیستیڤاڵە‌كانی 
عێراق ئامادە‌ دە‌بن و لیژنە‌ی ناوبژیوانی فیستیڤاڵیش 
لە‌ چە‌ندین كە‌سایە‌تی ناسراوی سینە‌مایی پێكدێت 
رە‌خنە‌گرێكی  كە‌  كە‌نە‌دا  لە‌وانە‌: جە‌لال خان وڵاتی 
بولیساریس  كوردە،  رە‌چە‌ڵە‌ك  بە‌  سینە‌مایی 
كوسیفاكیس لە‌ یۆنان، رە‌شا شە‌رقاوی لە‌ مە‌غریب، 
لە‌ هە‌مان كاتدا سە‌رۆكی  لە‌ میسر كە‌  نە‌سر  عە‌لا 
فیستیڤاڵیشە‌، سوها سالم و قە‌حتان جە‌لیل لە‌ عێراق 

و چە‌ند ئە‌ندامێك لە‌ كوردستان.
15 خە‌ڵاتیش بە‌سە‌ر فیلمە‌ سە‌ركە‌وتووە‌كاندا دابە‌ش 
كوردی،  فیلمی  »باشترین  شێوەیە:  بەم  دە‌كرێ، 
عەرەبی  فیلمی  باشترین  عێراقی،  فیلمی  باشترین 
باشرین  دۆكیۆمێنتاری،  فیلمی  باشترین  بیانی،  و 
باشترین  كچ،  و  كوڕ  ئەكتەری  باشترین  دەرهێنان، 
خە‌ڵاتە‌كە‌ش  دادوەری.  لێژنەی  خەڵاتی  سیناریۆ، 
تایبە‌ت بۆ ئە‌م فیستیڤاڵە‌ بە‌ دیزاینێكی جوان دروست 

كراوە‌.

سانی لیۆنیش بە مۆم دەكرێ

لیۆناردۆ دیكاپریۆی ئەستێرەی سینەمایی هۆڵیۆد و پاڵەوانی فیلمی )تایتانیك( بە یەكێك لە ئەكتەرە دەوڵەمەنەكان 
دادەنرێت و سەروەتێكی زۆرە لە رێگای ئەو ناوبانگەی كە بە فیلمەكانی بە دەستیهێناوە و بۆتە خاون جەماوەرێكی زۆر 
لە سەرتاسەری جیهان و بوونی ئەو لە هەر فیلمێكدا سەركەوتنی فیلمەكە تا راددەیەكی زۆر مسۆگەر دەكات بەتایبەتی 

لەو ساڵانەی رابردوودا.
بەپێی ماڵپەڕی )لۆفمنی( لە ساڵی 2017 سەروەتی لیۆناردۆ بە 245 ملیۆن دۆلار خەمڵێندراوە، هەرچەندە لە 
سەرەتای كاری هونەرییدا كرێیەكی زۆری وەرنەگرت، بەڵام بەشداری كردنی لە فیلمی )تایتانیك( وەرچەرخانێكی 
گەورە بوو لە ژیانی لیۆناردۆ و بڕی )2.5( ملیۆن دۆلاری دەستكەوت، سەركەوتنی فیلمەكەش بووە هۆی ئەوەی كە 
دواتر لە یەكەم فیلمی پاش تایتانیك بڕی )20( ملیۆن دۆلاری دەستكەوت هەر ئەمەش وایكرد دواتر لیۆناردۆ بۆ هەر 
رۆڵێك داوای )20( ملیۆن دۆلار بكات، هەروەها لیۆناردۆ چەند رێكەوتنیش ئەنجام دەدات هەر سەبارەت بە فیلمەكانی 

كە سوودێكی زۆری هەبووە. و لە فرۆشتنی سیدییەكانی فیلمەكانیشی تا ئێستا بڕی 59 ملیۆن دۆلاری دەستكەتووە، 
هەروەها گرێبەستێكی لەگەڵ كۆمپانیای )گوانگ دۆنگ(ی چینی تایبەت بە مۆبایل هەیە و بڕی 5 ملیۆن 

دۆلاری لەو گرێبەستەش دەستكەوتووە، لەلایەكی دیكەوە لیۆناردۆ لە ئاهەنگی كردنەوەی زۆربەی 
یانە جیهانییە ناسراوەكان بەرامبەر بە بڕە پارەیەكی زۆر ئامادە دەبێت.

بە هۆی ئەوەی كە بەشێكی سامانەكەی لە كاری خێرخوازیدا خەرج دەكات و 
بەشێكی زۆری كەرەستە و كەلوپەلە گرانبەهاكانی لە مەزادی ئاشكرا 

ئاشتیی  نوێنەری  وەك  بۆیە  دەیفرۆشێت  خێرخوازی  كاری  بۆ 
رێكخراوی نەتەوەیەكگرتووەكان دانراوە

لیۆناردۆ چۆن سەروەتەكەی كۆكردەوە

هونەری  كەسایەتییە  بۆ  مۆم  پەیكەری  جیهان  ناسراوەكانی  مۆزەخانە 
هەبووە  رۆڵیان  كە  دەكەن  درووست  جیهان  كۆمەڵایەتییەكانی  و  و سیاسی 
بە هۆی  یاخود  زۆرن  خاوەن جەماوەری  و  دیاریكراوی خۆیاندا  بواری  لە 
بۆ  دەرفەتەشیان  ئەو  ئەوانەی  و  بیانبینن  دەدەن  ناوبانگیانەوە خەڵك هەوڵ 

نەرەخساوە لەگەڵ پەیكەرەكانیان وێنەی یادگاری دەگرن.
لە مۆزەخانەی مەدام تۆسۆ لە دلهی پایتەختی هندستان پەیكەری مۆمی 
هەر یەكە لە ئەمیتاب باتشان و ئەنیل كاپور دانراوە و بڕیار وایە بەم نزیكانە 
پەیكەرێكی مۆم بۆ خانمە ئەكتەری بۆڵیۆد سانی لیۆنیش درووست بكرێت 
و لە تەك ئەوانەوە دابنرێت و بەمەش دەبێتە یەكێك لە كەسایەتییە ناسراوەكانی 
هیندستان، هەرچەندە سانی زیاتر وەك ئەكتەرێك وروژێنەر لە نێو هیندییەكان 

ناسراوە.
بە مەبەستی درووستكردنی پەیكەرەكە تیمێكی مۆزەخانەی مەدام تۆسۆ 
لە لەندەن سەردانی دلهییان كرد بۆ ئەوەی چاویان بە سانی بكەوێت و زیاتر 
لە 200 پێوانەی جیاجیای لەشیان وەرگرت و چەند وێنەیەكیشیان لە چەند 

گۆشەوە گرت بۆ درووستكردنی پەیكەرەكە.
ئەم هەنگاوەی مۆزەخانەكە بۆ زیاتر راكێشانی سەرنجی جەماوەری سانییە، 
چونكە خاوەن جەماوەرێكی زۆرە لە سەرتاسەری جیهان و لە هیندستان بە 
لە  دەركەوتنی  و  و گۆرانی  نمایشەكانی سەما  بە هۆی  ئەمەش  گشتی 

چەندین نمایشی هونەری واقعی.

ئوسترالی  رەچەڵەك  بە  ئەكتەری  كچە  لەگەڵ  لێدوانێكی   )vogue( گۆڤاری 
مارگۆت رۆبی ئەنجامدا و تێیدا باسی لە چەند لایەنێكی تایبەتی ژیانی خۆی و 
سەرەتاكانی و چۆنیەتی هاتنی بۆ نێو ئەو بوارە و ئەو ئاستەنگانەی رووبەڕوویان بۆوە 

لە سەرەتاكانی كاری هونەریدا.
رۆبی دەربارەی سەرەتاكانی دەڵێ: خانەوادەكەم هیچ پەیوەندییەكیان بە نواندنەوە 
نەبوو بۆیە لەو بڕوایەدا نەبوون ببم بە ئەكتەر و لەو بوارەدا سەركەوتوو بم و پێیان 
تەنانەت  هونەری مەكە،  كاری  لە  باس  و  بدۆزەوە  تر  كارێكی  بڕۆ  گوتم 
راستەقینە  پێیان دەگوتم كەی كارێكی  نواندنیش كرد  بە  كاتێك دەستم 

دەدۆزییەوە.
لە بارەی رۆڵەكانیشی رۆبی وتی: زۆر رۆڵم پێشكەش كردووە كە 
دەكەم  زۆر حەز  بەڵام  بووم،  تێیدا سەركەوتوو  و  نووسیویانە  ئافرەت 
لەگەڵ دەرهێنەرێكی ئافرەت كار بكەم، هەروەها ئاواتە خوازم لەگەڵ 
ژمارەیەك ئەكتەری كچی تەمەنی خۆم لە كارێكی هاوبەشدا رۆڵ 

ببینم، چونكە هەست بە ئارامی زیاتر دەكەم كاتێك 
لەگەڵ ئافرەتاندا كار دەكەم.

لە كۆتایی دیمانەكەدا رۆبی دەڵی: 
وایكردووە  هۆڵیۆد  لە  كردنم  كار 
پەیدا  زۆر  شارەزاییەكی  كە 
بڕیاری  بتوانم  بەجۆرێك  بكەم 
بە  سەبارەت  بدەم  درووست 

كارەكەم.

مارگۆت رۆبی:
خانەوادەكەم بڕوایان نەدەكرد ببمە ئەكتەری

